
ҚАЗАҚСТАНДЫҚТАР  ГРИН КАРД ЛОТЕРЕЯСЫНЫҢ ҰТЫСЫНА  

ИЕ БОЛҒАНДЫҒЫ ЖӨНІНДЕ ЖАЛҒАН ЭЛЕКТРОНДЫ ХАТТАР АЛУДА  

 

Қазақстандағы АҚШ елшілігіне соңғы кезде бәзбіреулердің арам пиғылмен электронды пошта 

арқылы жаппай жолдаған Грин Кард лотореясы турасында көптеген сауалдар  келіп түсіп жатыр. 

Қылмыстық пиғылдағы адамдар алаяқтықпен пайда табу үшін сіздерге жалған ақпарат пен бос 

уәде жазылған хаттар таратуда. Сізге Грин Кард лотореясын жеңіп алғаныңыз туралы және осыған 

байланысты виза алуға құжаттар тапсыруыңызға болатыны, алайда ең алдымен белгілі бір жарна 

төлеуіңіз қажеттігі жөнінде жазылған электронды хат келсе, оған ешқашан сенбеңіз. Мұндай хат 

ала қалсаңыз, АҚШ-тың Астанадағы елшілігіне немесе Алматыдағы бас консулдығына дереу 

хабарласуыңызды өтінеміз. Мекен-жайымыз: USAKZ@state.gov. АҚШ-тың мемлекеттік 

департаментінде мұндай алаяқтықтың жолын кесу мақсатында ғаламтор-провайдерлермен жұмыс 

істейтін арнайы бөлімдер бар.  

 

АҚШ-тың мемлекеттік департаменті консулдық мәселелер жөніндегі бюро Грин Кард 

лотореясының ұтысы жөнінде электронды поштамен ешқашан хабар таратпайды. Бұрын мұндай 

хабарламалар кәдімгі поштамен немесе курьер қызметімен жеткізілетін. Ал, DV-2012 бойынша 

ұтысқа ие болған-болмағаныңызды тек қана http://www.dvlottery.state.gov.  атты веб-сайтқа кіріп, 

ондағы өз өтінішіңіздің мәртебесін тексеру арқылы анықтай аласыз. 

 

АҚШ мемлекеттік департаменті Entry Status Check-тің аясындағы ақпараттық хабарламаларға 

жауап берген өтініш иелерін ғана іріктеп алып, тек соларға  ғана электронды хаттар жолдайды. Бұл 

электронды хат өтініш берушіге иммиграциялық виза алу үшін белгіленген кездесу туралы 

толыққанды ақпаратты тек Entry Status Check-те алуға болатынынан ғана хабардар етеді. 

Электронды пошта арқылы: іріктеліп алынған үміткерлерді одан хабардар еткен, қандай да бір 

төлем сұраған, өтінішті қалай толтыру жөнінде нұсқаулық жолдаған, виза алу үшін өткізілетін 

сұхбатқа шақырудың мерзімі мен уақыты көрсетілген хаттар ЖОЛДАНБАЙДЫ. Ондай 

мәліметтерді ТЕК ҚАНА  Entry Status Check арқылы http://www.dvlottery.state.gov. веб-сайтынан 

алуға болады.      

 

Грин кард лотореясына қатысу турасындағы толық ақпаратты алу үшін және осы бағытта қандай 

алаяқтық әрекеттерден абай болу керектігін білу үшін АҚШ мемлекеттік департаментінің 

http://travel.state.gov/  сайтына кіруіңізді өтінеміз.  

